УДК 636. 32/38

Ҳисор  ВА  жайдари қўйларининг насл бериш қобилияти
Т.Турдиқулов, қ.-х. фанлари номзоди, доцент

З.Махамадиев, ўқитувчи

Гулистон давлат университети
Мавзунинг долзарблиги. Қишлоқ хўжалик корхоналари, фермер хўжаликлари ва аҳолининг шахсий ёрдамчи хўжаликларида парвариш қилинаётган маҳаллий – жайдари қўйларининг гўшт маҳсулдорлиги, тез етилувчанлиги ва бўрдоқига боқилиш сифатини яхшилаш, чорвачиликда ечимини кутаётган долзарб муаммолардан биридир.
Тадқиқот мақсади. Сирдарё вилоятида йирик, сермаҳсул гўшт-ёғ йўналишидаги қўй зотлари таркибини шакллантириш тадқиқот ишининг асосий мақсади қилиб қўйилган. Вилоят ҳудудида урчитилаётган жайдари қўйларининг гўшт маҳсулдорлиги нисбатан пастлиги ва аҳолининг гўшт маҳсулотларига бўлган талабининг йилдан-йилга ортиб бориши, мазкур  тадқиқотни амалга оширишнинг асосий сабабидир.

Тадқиқот объекти ва услублари. Тадқиқот ишида белгиланган вазифаларни амалга ошириш учун Қашқадарё вилоятидан келтирилган ҳисор зотига мансуб қўчқорлар ва Сирдарё  вилоятининг фермер хўжаликлари ва аҳолининг шахсий ёрдамчи хўжаликларида парвариш қилинаётган маҳаллий-жайдари зотига мансуб совлиқлари тадқиқот объекти сифатида қабул қилинди.

Тажрибани амалга ошириш жараёнида жайдари совлиқларини ҳисор зотига мансуб қўчқорлар билан чатиштиришнинг саноат асосида ва “қон сингдириш” усулларидан фойдаланилди.

Сирдарё вилояти қишлоқ хўжалик корхоналари, фермер хўжаликлари ва аҳолининг шахсий ёрдамчи хўжаликларида парвариш қилинаётган маҳаллий – жайдари қўйларининг гўшт маҳсулдорлиги, тез етилувчинлаги ва бўрдоқига боқилиш сифатини яхшилаш мақсадида Қашқадарё вилоятидан келтирилган ҳисор зотига мансуб наслли қўчқорлар билан Боёвут туманидаги “Абдужаббор” фермер хўжалигига қарашли жайдари совлиқларини чатиштириш бўйича тажриба ишлари олиб борилди.

Тажриба ишлари учун 3-5 ёшдаги соғлом совлиқлар танлаб олиниб, улар 5 гуруҳга бўлинди: 1- 4 гуруҳлар ҳисор зотли қўчқорлар билан, 5-(назорат) гуруҳ жайдари қўчқорлари билан урчитилди.

Тадқиқот натижалари. Ҳайвонларнинг ташқи қиёфаси, танасининг тузилиши, ўсиши ва ривожланиши тўғрисида батафсил хулоса чиқариш мақсадида, уларнинг тирик вазни ва тана қисмларининг айрим ўлчамлари аниқланди. Ўлчов натижаларига кўра, тажриба ҳайвонлари тирик вазни бўйича зот стандарти талабларига жавоб бера олишлиги тўғрисида хулосага келинди.
Қўйларнинг асосий хўжалик аҳамиятига эга бўлган белгиларидан бири, уларнинг насл бериш қобилияти ҳисобланади. Унинг қай даражада юзага чиқиши ташқи муҳит шароити билан бирга, ҳар бир организмга хос бўлган ирсий қувватига ҳам боғлиқдир. Бу борада тажриба ишлари олиб борган мутахассис-олимлар М.Ф.Иванов [ 4 ], Ш.Базаров [ 1 ], Sahani M [ 5 ] ва бошқалар қўйларнинг насл бериш қобилияти, уларнинг зотига, асраш ва озиқлантириш шароитига, ёши ва йириклигига, семизлик даражасига ҳамда ҳар бир ҳайвон организмига хос бўлган ирсий белгиларига боғлиқдир, деб таъкидлайдилар.

Насл бериш қобилиятининг асосий кўрсаткичларидан бири, совлиқлардан қўзи олиш, яъни уларнинг серпуштлигидир. Қўйчиликда, хусусан гўшт-ёғ йўналишидаги қўй зотларида насл бериш қобилиятининг самарадорлиги, совлиқлардан олинган қўзилар миқдори, туғилганидан бошлаб онасидан ажратиш вақтигача (4,5 – 5 ойлик ёшигача) яшаб келган қўзилар сони ва уларнинг тирик вазни билан ифодаланади.

Барча думбали қўй зотлари каби ҳисор ва жайдари қўйлар ҳам нисбатан кам насл бериш қобилиятига эга [ 3, 1, 2 ]. Тадқиқотчилар бунинг сабабини, биринчидан, асрлар давомида табиий танлаш жараёнида маҳаллий шароитга мослашиш механизми натижаси деб тушунтирса, иккинчидан, чорвадорлар томонидан гўштдорлик белгилари ва гўшт-ёғ сифати максимал даражада ривожланган йирик қўзиларни насл учун қолдириш бўйича бир томонлама олиб борилган танлаш ва саралаш оқибатидир, деб қарайдилар. Чунки, онасидан ёлғиз туғилган қўзилар эгизакларга нисбатан анча йирик бўлиб, тез ўсади ва қисқароқ муддатда балоғатга етишади. Шунинг учун ҳам барча думбали қўй зотларининг серпуштлик даражаси нисбатан паст бўлиб, у ирсий белги сифатида сақланиб қолган. Шу билан бирга мазкур муаллифлар, она совлиқлар юқори семизлик даражасида бўлиб, уларни қиш мавсумида яхши асраб боқилса, сепуштлиги 126-141 % гача кўтарилиши мумкинлигини кўрсатади.

Бизнинг олиб борган тажрибамизда ҳисор қўчқорлари билан  жайдари совлиқларни урчитиш натижасида  ўртача 90,8 %  оталантирилди, шулардан 1 боши (0,83 %) дастлабки 3 ойлик ҳомиладорлик даврида аборт қилинишига йўл қўйилди ва 11 бош совлиқлар ҳар хил сабабларга кўра қисир қолди. Жами 120 бош урчитилган совлиқларнинг 108 боши (90 %) насл бериб, шундан 13 боши (12,04 %) эгизак қўзилади ва 3 бош совлиқларнинг қўзилари ўлик туғилди. Жами олинган тирик қўзилар сони 118 бошни ташкил қилиб, ҳар 100 бош қўзилаган совлиқлар ҳисобига ўртача 109 бошдан, урчитилган совлиқлардан эса – 98 бошдан қўзилар олинди (жадвал).  

Урчитиш учун бириктирилган ҳисор ва жайдари (назорат гуруҳи) қўчқорларининг наслдорлик қобилияти ўзаро таққослаб кўрилганда қуйидагилар аниқланди. Оталаниш, қисир қолиш ва жами қўзилаган совлиқлар миқдори бўйича 1- ва 3-гуруҳ вакиллари деярли бир хил кўрсаткичларга эга бўлсада, эгиз туғилган қўзилар сони бўйича 1-гуруҳ вакиллари бошқа гуруҳдагиларга нисбатан 5,9 – 10,5 % юқори эканлигини кўриш мумкин. Шунинг ҳисобига мазкур гуруҳ вакилларида ҳар 100 бош урчитилган ва қўзилаган совлиқлардан насл олишда энг юқори натижа қайд этилди. Ушбу кўрсаткич бўйича 1-гуруҳ вакиллари 2-гуруҳга нисбатан тегишлича, 6,3 % ва 16,7 % га, 3-гуруҳга нисбатан – 3,6 % ва 8,4 % га,  4-гуруҳга нисбатан – 10,6 ва 13,4 % га ва назорат гуруҳидаги  жайдари қўйларига нисбатан – 3,2 % ва 6,7 %  устунликка эришди.

Олиб борилган тадқиқот ишларининг натижасига кўра, бир хил табиий-иқлим, озиқлантириш ва асраш шароитида 1-гуруҳ (♂ҳисор х ♀ жайдари) қўйлари энг юқори серпуштлик қобилиятига эгалигини, 2- ва 4-гуруҳ (♂ҳисор х ♀ жайдари) қўйлари эса нисбатан кам насл бериш хусусиятини намоён қилди. Назорат гуруҳи  (♂жайдари х ♀ жайдари) ва 3-гуруҳ (♂ҳисор х ♀ жайдари) вакиллари серпуштлик қобилияти бўйича ўртача кўрсаткични ташкил қилди.
Биринчи гуруҳ (♂ҳисор х ♀ жайдари) қўйларидан олинган эгизак қўзилар улуши ва жами қўзилар сонининг нисбатан кўпчиликни ташкил қилиши, уларнинг биологик хусусиятилари билан боғлиқ эканлигини ва уни селекция-наслчилик ишларида эътиборга олиш лозимлиги тўғрисида хулосага келиш мумкин.

Жадвал
Совлиқларнинг насл бериш (серпуштлик) қобилияти
	Кўрсаткичлар
	Тажриба гуруҳлари
	Назорат гуруҳи

	
	♂ ҳисор х ♀ жайдари
           (1-гуруҳ)
	♂ҳисор х ♀ жайдари
           (2-гуруҳ)
	♂ҳисор х ♀ жайдари
           (3-гуруҳ)

          (4-гуруҳ)    

♀ жайдари

	
	бош
	%

	бош
	%
	бош
	%
	бош

	Урчитилди
	30
	100
	30
	100
	30
	100
	30
	100
	30
	100

	шундан оталанди
	28
	93,3
	26
	86,7
	28
	93,3
	27
	90
	27
	90

	Бола ташлади
	-
	-
	1
	3,3
	-
	-
	-
	-
	-
	-

	Қисир қолди
	2
	6,7
	4
	90
	2
	6,7
	3
	10
	3
	10

	Жами қўзилаган совлиқлар
	28
	93,5
	25
	83,3
	28
	93,3
	27
	90
	27
	90

	ш.ж.   эгиз туғилди
	5
	17,9
	3
	12
	3
	10,7
	2
	7,4
	3
	10

	           ўлик туғилди
	1
	3,6
	1
	4
	-
	-
	1
	3,7
	1
	3,6

	Жами тирик қўзи олинди
	32
	-
	27
	-
	31
	-
	28
	-
	30
	х

	Ҳар 100 бошдан олинган қўзилар:
	
	
	
	
	
	
	
	
	
	

	қўзилаган совлиқлардан
	114,3
	х
	108
	х
	110,7
	х
	103,7
	х
	111,1
	х

	урчитилган совлиқлардан
	106,7
	х
	90
	х
	103,3
	х
	93,3
	х
	100
	х


Аннотация

на статью по теме «Плодовитость овец породы гиссар х джайдара»

В статье даётся сравнительный анализ  результаты скрещивания  маток породы джайдара с гиссарскими баранами. При одинаковых условиях кормления и содержания наивысшая плодовитость маток установлена в 1-группе, а сравнительно низкими показателями выхода ягнят как на объягнившихся, так и на осемененных маток, характеризуются животные 2 и 4-группы. Животные контрольных групп (♂джайдара х ♀джайдара) и 3-группы (♂гиссар х ♀джайдара) по плодовитостью занимают среднее положение.

Сравнительно высокий удельный вес двойневых ягнят и общее количество полученных ягнят в 1-группе (♂гиссар х ♀джайдара), слученных с бараном № 367166, является его биологической особенностью, что необходимо учитывать при селекционно-племенной работе.

“Ҳисор х жайдари қўйларининг серпуштлиги” мавзусидаги мақоланинг
Аннотацияси

Мақолада жайдари совлиқларини (она қўйлари)ҳисор қўчқорлари билан чатиштириш натижалари берилган. Бир хил озиқлантириш ва сақлаш шароитида 1-гуруҳга мансуб совлиқларнинг серпуштлиги энг юқори даражада эканлиги аниқланди, 2- ва 4-гуруҳга мансуб ҳайвонлар эса ҳар 100 бош қўзилаган ва урчитилган совлиқлар ҳисобига энг паст кўрсаткичларга эгалиги билан характерланади. Назорат гуруҳидаги (♂жайдари х ♀жайдари) ва 3-гуруҳ ҳайвонлари серпуштлик қобилияти бўйича ўртача кўрсаткични ташкил қилди.
Ҳисор зотига мансуб № 367166 рақамли қўчқор билан чатиштирилган 1- гуруҳ (♂ҳисор х ♀жайдари)қўйларида эгиз туғилган ва олинган қўзиларнинг умумий сони нисбатан кўплиги, уларнинг биологик хусусиятларидир ва уни селекция-наслчилик ишларида эътиборга олиш  зарур.
Annotation

The article on the theme “Fecundity breeds of sheep gissar x jaydara”
The given article is about comparative analisis of the results of crossbreeding dam sheep jaydara with male gissar breeds of sheep. Breeds of dam sheep which belong group № 1 achieved tremendous results by feeding and caring well. Other sheep which belong to the groups-2, 4 show rather lower factor in lambing and inseminating. Control set animals (♂gissar x ♀ jaydara) and group № 3 get midplace on fecundity. 

Getting high specific weight of lamb twins and total number of lambs in the group s in the group № 1 (♂gissar x ♀ jaydara) which was mated with the  sheep № 367166 shows its biological feature and it’s necessary to take into account in the selection-tribial work.

